
Sliochta as Dialann Dhomhnaill Mhic Síthigh (1951-2017),
ball de chéad Choiste na Féile

Dé Sathairn 7ú Samhain 2009

Thug Deirdre ana chaint ar fad uaithi aréir ar shaol agus ar fhilíocht Phiarais Feiritéar.  Bhí sé curtha 
le chéile go cruinn slachtmhar aici agus níor chuaigh sí chun leadráin in aon tsaghas slí.  Bhí slua 
breá i láthairagus bhaindeadar go léir ana thairneamh as an léacht.  D'imíos abhaile ina dhiaidh le 
ciall agus meabhar.  Bhí deichniúr filí i láthair ag ceardlann filíochta Paddy Bushe.  Bhí an lá fiáin 
garbh stracaithe.  Thugas Lisbeth Mulcahy, Helen Higgins, Liz Higgins agus Deirdre Nic Mhathúna 
ar thuras sa chairt timpeall ar bhaile fearainn Chlochair.  Bhí an fharraige ag réabadh ins gach aon 
áit agus cúrán buí bhán ar thráigh Chlochair agus i gCuas na Nae.  Bhíodar buíoch dom.

Dé Domhnaigh 8ú Samhain 2009

Bhí dinnéar breá blasta againn, filí i dTig Chéin aréir.  Bhí léamh filíochta ina dhiaidh sin i Siar 
óThuaidh.  Bhí an seomra lán.  Mé fáin 7 Máirín Feirtéar a bhí i gceannas agus is dóigh liom go 
raibh gach éinne ana shásta linn.  Bhí sé ag fáscadh (sic) suas ar a haon a chlog ar maidin nuair a 
bhaineas an tig amach.  Níor bhlaiseas aon bhraon dí, buíochas le Dia 7 is mé a bhí go sásta.  Bhíos 
fiú sásta sa tig tábhairne gan a bheith ag ól.  Bhíos buíoch do Dhia nuair a dhúisíos ar maidin ná 
raibh aon deoir blaiste agam.  B hí seisiún eile filíochta againn sa Díseart ar maidin 7 slua breá i 
láthair.  Chríochnaíomair i Caifé an Ghairdín.
Beidh Muiris Ó Scannláin ag teacht abhaile ón Astráil ar an 25ú lá de Shamhain agus a leabhar, 'An 
Mám ó Dheas' á  sheoladh agamsa thart ar an am san.  Beidh ana oíche againn.


